 «Кредит нарығының жағдайы және өлшемдерінің болжамы» екінші деңгейдегі банктерге зерттеу жүргізу, 2014 жылғы қаңтар
Жалпы алғанда банктер 2013 жылғы 4-тоқсанда корпоративтік секторды кредиттеуге қатысты қалыпты ұстанымды сақтады, бұл ретте банктердің тұтынушылық сегменттегі өткен кезеңдерге тән жоғары кредиттік белсенділігі неғұрлым қалыпты белсенділікке ауысады. Мәселен, қаржылық емес ұйымдарға, негізінен ірі және орта бизнес өкілдеріне кредиттер ұсыну бәсеңдеп отыр. Тұтынушылық кредиттеудің банктер үшін басым болып қалатынына қарамастан банктердің нарықтың осы сегментін кредиттеу ниеті өсуінің одан әрі бәсеңдеуі байқалып отыр. Бұл ретте жекелеген банктер ипотекаға мүдделігінің жоғары екенін танытты. Ағымдағы кезеңнің осы үрдістеріне бірқатар бұрынғы және сол сияқты жаңа факторлар ықпал етті: несие портфелінің нашар сапасы; теңгелік өтімділіктің дефициті; маусымдылық; тұтынушылық кредиттеудің өсуін шектеуге бағытталған реттеушілік шаралар. Нәтижесінде банктер жүргізіп отырған консервативтік кредиттік саясат ипотекалық кредиттеу нарығындағы шамалы жандануды қоспағанда, 2013 жылғы 3-тоқсанмен салыстырғанда іс жүзінде кредиттеудің барлық бағыттары бойынша сұраныстың бәсеңдеуіне әсер етті. 2014 жылғы 1-тоқсанда банктер жалпы алғанда кредит саясатын жұмсартуды жоспарлап отырған жоқ, қаржылық емес ұйымдар тарапынан сұраныстың бәсеңдеуі күтіледі, жеке тұлғалар тарапынан белсенділіктің артуы күтілмейді.

Корпоративтік секторды кредиттеу нарығы
Банк секторындағы тәуекелдердің сақталуы нәтижесінде банктердің қалыпты кредиттік белсенділігі корпоративтік сектордағы сараланған кредиттік саясатқа сүйенуге мәжбүрлейді. Қаржылық емес ұйымдар тарапынан сұраныстың өсуінің бәсеңдеуі нәтижесінде 2013 жылғы 3-тоқсанмен салыстырғанда неғұрлым айқын болады.  
	1-диаграмма. Кредиттік ресурстарға сұранысының және ұсыныстың өзгеруі, респонденттердің %-ы  (корпоративтік сектор)

Өткен кезеңмен салыстырғанда 4-тоқсанда банктердің аз саны корпоративтік секторды кредиттеуге ниетті екені туралы мәлімдеді: кредиттеуге ниетті екені туралы мәлімдеген банктердің үлесі 44%-дан 26%-ға дейін төмендеді (1-диаграмма)
. Нәтижесінде банктердің 88% кредиттік саясаттың өзгеріссіз қалғанын мәлімдеді, респонденттердің 9%-ы қатаңдатылғанын және небәрі 3%-ы жұмсарғанын мәлімдеді (2-диаграмма). Банктердің кредиттік саясатты шамалы қатаңдатуы бұрынғыша қарыз алушылардың қаржылық жай-күйіне және кредиттер бойынша қамтамасыз етуге қойылатын талаптардың артуына әсер етті. Банктердің кредиттік белсенділігінің жоғары болмауы корпоративтік портфель сапасының төмен болуымен, ресурстардың дефицитімен, оның ішінде «Жол картасы-2020» кредиттеу бағдарламасы шеңберінде мемлекет тарапынан қаржыландырудың жетіспеумен түсіндіріледі. Осы тұрғыдан алғанда, корпоративтік сектор тарапынан кредитке сұраныстың ұлғаюын атап өткен банктердің пайызы 56%-дан 44%-ға дейін азайды. Айналым қаражатын қаржыландыруға сұраныс негізгі құрал-жабдықтар сатып алуға қарағанда неғұрлым жоғары (2-диаграмма), бұл сондай-ақ экономиканың нақты секторының 2013 жылғы 4-тоқсандағы мониторингінің нәтижелерімен расталады. 

	2-диаграмма. Кредиттеу объектілері мен мақсаттары бойынша қаржыландырудың өзгеруі

	Дерек көзі: ҚРҰБ  


Банктердің пікірі бойынша кредиттік өнімдері бойынша бизнес субъектілерінде қызмет көрсетулер мен тауарлар жеткізу бойынша конкурстар мен тендерлерге қатысу үшін «банктік кепілдіктер» кредитті өнімін пайдалануға неғұрлым көп сұраныс жалғасуда. Сонымен қатар, «овердрафт» (1 жылға дейінгі мерзімі бар), сондай-ақ экспорттық/импорттық операцияларды саудалық қаржыландыру қарыз алушылардағы басым кредиттік өнім болып саналады. 

Кредит нарығындағы ағымдағы ахуалды ескере отырып, 2014 жылғы 1-тоқсанда жекелеген банктер тарапынан бизнес субъектілеріне қатысты кредит саясаты қатаңдатылады: банктердің 9% кредит саясатын қатаңдатуды жоспарлап отыр, сонымен қатар банктердің 85% өзгеріссіз қалдыруды күтіп отыр. Қатаңдату бөлігінде шетелдік қатысуы бар жекелеген банктер, сондай-ақ Казақстандық капиталы бар жекелеген банктер неғұрлым жоғары ықпал көрсетуі мүмкін,  сонымен қатар 5 ірі банк кредит саясатын өзгеріссіз қалатынын болжап отыр.  
	3-диаграмма.  Кредит саясатының кредиттеу субъектілері бойынша өзгеруі

	[image: image3.png]




	Дерек көзі: ҚРҰБ




II. Жеке тұлғаларды кредиттеу нарығы 
Халық тарапынан тұтынушылық кредиттерге сұраныстың өсуінің одан әрі бәсеңдеуіне қарамастан тұтынушылық кредиттердің берудің өсу қарқыны жоғары деңгейде болып отыр. Ипотекалық нарықта банктердің ипотекалық кредиттерге сұраныстарының және сол сияқты ұсыныстарының басым түрде басқа банктердің қарыз алушыларын қайта қаржыландыру және корпоративтік клиенттерінің қызметкерлеріне жеңілдікпен ипотекалық кредиттер беру мақсатында шамалы көтерілгені байқалды.  
	4-диаграмма.  Кредиттік ресурстарға  сұраныс пен  ұсыныстың  өзгеруі, респонденттер % 

(жеке  тұлғалар)

	Дереккөзі: ҚРҰБ


	5-диаграмма. Жекелеген факторлардың ипотекалық кредиттердің өзгеруіне әсер етуі

	Дереккөзі: ҚРҰБ


2013 жылғы 4-тоқсанның қорытындысы бойынша өткен кезеңмен салыстырғанда жеке тұлғалар тарпынан ипотекалық кредиттерге сұраныстың шамалы ұлғаюы болды. Ипотекаға сұраныстың өсуі атап өткен банктердің үлесі 30%-дан 43%-ға өсті (4-диаграмма). Ипотекалық сегменттегі сұраныстың өсуіне әсер еткен негізгі факторлар жылжымайтын мүлік нарығының даму перспективалары, басқа банктер тарапынан бәсекелестік және тұтынушылар сенімділігінің артуы (5-диаграмма). 
Сонымен бірге, банктер ипотекалық қарыздарды қайта қаржыландыру жағдайларының ұлғайғанын атап өтеді, бұл қарыз алушылардың борыштық жүктемені төмендету ниетінің болуына және сол сияқты жекелеген банктердің осы бағытты дамытуға бағытталған кредит саясатына байланысты болуы мүмкін. Жалпы алғанда ипотекалық қарыздарды қайта қаржыландыру банктерді бәсекелестік ортада қарыздар беру кезеңінде ғана емес, сонымен қатар оларға қызмет көрсету кезеңінде де кредиттеудің неғұрлым тиімді жағдайларын ұсынуға мәжбүрлей отырып қарыз алушылар үшін қолайлы жағдайлар жасайды. Сонымен қатар, жекелеген банктер банктің әріптестері болып табылатын ірі компаниялардың қызметкерлеріне жеңілдік талаптарымен ипотекалық кредиттерді белсенді түрде берді.
Ипотекалық нарықта өткен кезеңдегі сияқты 4-тоқсанда да банктердің басым бөлігі кредит саясатын бұрынғы деңгейде қалдырды (банктердің 93%) және банктердің тепе-тең саны (3%-дан) кредит саясатын шамалы жұмсартты және қатаңдатты. 
	6-диаграмма. Банктердің күтуі және жылжымайтын мүліктің орташа бағасының нақты өзгеруі

	Дерек көзі: ҚРҰБ, ҚР Статистика агенттігі


Сонымен бірге, жалпы алғанда банктердің ипотекалық нарықтағы белсенділігі жылжымайтын мүлік бағаларының кейбір бәсеңдеуіне және жылжымайтын мүлік бағаларының өсуін күтіп отырған банктердің үлесінің азаюына әсер етті (6-диаграмма). Қазақстан Республикасы Статистика агенттігінің деректері бойынша жылжымайтын мүлік бағаларының өсу қарқыны 2013 жылғы 4-тоқсанда небәрі 2,5% құрады. Жылжымайтын мүлік бағаларының өсуін күтіп отырған банктердің үлесі тиісінше 30%-дан 21%-ға дейін азайды, ал банктердің 79%-ы жылжымайтын мүлік бағаларының өзгеріссіз қалатынын күтіп отыр. 

Тұтынушылық кредиттеу нарығында кредитке сұраныс өсуінің бәсеңдеуі жалғасып отыр: тұтынушылық кредиттерге сұраныстың өсуін мәлімдеген банктердің үлесі 47%-дан 44%-ға дейін азайды (4-диаграмма). Сонымен қатар, қамтамасыз етілмеген тұтынушылық кредиттер сыйақының мөлшерлемелері жоғары болғандықтан халық үшін және сол сияқты банктер үшін неғұрлым тартымды өнім болып қалып отыр, кредиттеудің осы түрі бойынша мүдде айтарлықтай азаймауы мүмкін. Нәтижесінде, кредиттің осы түріне халық сұранысының деңгейі және банктер тарапынан ұсыныс жоғары деңгейде сақталады деп күтіледі. Сонымен бірге, банктердің несие портфеліндегі тұтынушылық қарыздардың өсуін шектеуге бағытталған реттеушілік шаралар енгізілгендіктен
, банктер жеке тұлғаларды кредиттеудің өсуін қолдау мақсатында 2014 жылы кепілсіз қарыздармен қатар қосымша перспективалық бағыт ретінде автокредиттеуді, жалақы жобаларына қатысатын клиенттер үшін жеңілдікті бағдарламаларды дамытуды жоспарлап отыр. 
2013 жылғы 4-тоқсанда тұтынушылық кредиттеу бойынша кредиттік тәуекелді азайту мақсатында, сондай-ақ тұтынушылық кредиттердің сапалы өсуі мақсатында банктердің 12%-ы кредит саясатын қатаңдатты, ал банктердің негізгі бөлігі (78%) кредит саясатын өзгеріссіз қалдырды және банктердің небәрі 9% оны жұмсартты (7-диаграмма). Бұл ретте тұтынушылық кредитте бойынша кредит саясатын қатаңдатуды шетелдік қатысуы бар жекелеген банктер, сондай-ақ ірі банктер бестігінің бір банкі жүргізді. 
	7-диаграмма. Банктердің кредит саясатының өзгеруі

	Дерек көзі: ҚРҰБ


III. Тәуекелдер картасы 
2013 жылғы 4-тоқсанда банктер үшін жұмыс істемейтін кредиттер деңгейі жоғары болғандықтан кредиттік тәуекел және теңгелік өтімділік дефицитіне байланысты өтімділік тәуекелі негізгі тәуекелдер болып қалады. 

2014 жылғы 1-тоқсанда банктер несие портфелі сапасының айтарлықтай нашарлауын күтпейді: банктердің 78% несие портфелінің сапасы өзгеріссіз қалады деп болжайды, 16%-ы несие портфелі сапасының жақсаратынын және небәрі 5%-ы несие портфелі сапасының нашарлайтынын күтеді (8-диаграмма). Бұл ретте баланстарды тазартуды ынталандыру жөніндегі реттеушілік шаралар банктердің несие портфелінің сапасын жақсартуды ынталандыруы тиіс. 
	8-диаграмма.  Банктердің несие портфелі сапасының өзгеруін күту

	Дерек көзі: ҚРҰБ


Қазіргі уақытта банктер проблемалық қарыздармен жұмыс шеңберінде бірқатар іс-шаралар жүргізеді: мысалы жеке тұлғалармен жұмыс кезінде 1 күннен 60 күнге дейінгі мерзімі өткен қарыздар бойынша банктерде Саll-орталықтар белсенді жұмыс істейді.  Саll-орталықтардың функциясына клиентке кредит бойынша пайда болған мерзімі өткен берешек туралы және оны өтеу қажеттілігі туралы хабарлау кіреді. Егер клиент қандай да болмасын себептер бойынша қайта құрылымдауды сұраса, Саll-орталықтың операторлары қарыз алушыны кредиттік мамандарға жібереді. Егер клиент берешекті келісілген мерзімдерде өтей алмаса немесе қайта құрылымдауды беру мүмкін болмаса, қарыз банктің ішкі құжаттарына және заңнаманың нормаларына сәйкес берешекті өтеу рәсімдері үшін проблемалық борышпен жұмыс жөніндегі бөлімшеге беріледі.

	9-диаграмма.  Банктердің тәуекелдерді қабылдауы

	Дерек көзі: ҚРҰБ


Шағын, орта және корпоративтік бизнестің қарыздары бойынша мерзімі өткен төлемдермен жұмыс әдетте, берешекті төлемдерді кейінге қалдыру, айыппұлдарды жою және басқалары түрінде қайта құрылымдау арқылы жеке тәртіппен жүргізіледі. 

2013 жылғы 3-тоқсанмен салыстырғанда 4-тоқсанда кредиттік тәуекелдің өсуін атап өткен банктердің үлесі 22%-дан 30%-ға дейін ұлғайды (9-диаграмма). Өтімділік тәуекелінің өсуін  19% белгіледі (9-диаграмма).

Банктерді қорландырудың негізгі көздері клиенттердің депозиттері және ағымдағы шоттары, сондай-ақ облигациялық бағдарламаларды шығару болып қалады. Сонымен қатар, ағымдағы өтімділікті басқару үшін ақша нарығының банкаралық және биржалық құралдары (своптар, РЕПО операциялары, банкаралық депозиттер).

Банктердің бағалауы бойынша, сыртқы қарыздарды тартуды шектеу банктерді халық үшін салымдар бойынша талаптарды одан әрі жақсартуға мәжбүрлейді. 

� Осы жерде және одан әрі диаграммалардағы нәтижелер респонденттер жауаптарының таза пайыздық өзгеруінің өзгерісі түрінде берілген, ол қандай да болмасын өлшемнің ұлғаюын/жұмсаруын белгілеген респонденттердің  %-ның және қандай да болмасын өлшемнің төмендеуін/қатаңдауын белгілеген респонденттердің %-ның айырмасы ретінде есептеледі. Мән қандай да болмасын өлшемнің төмендеуінің/қатаңдауының 0 төмен, қандай да болмасын өлшемнің жұмсаруының/ұлғаюының 0 жоғары. Бұл жағдайда диаграммада нақты сұраныстың және сұранысты, сондай-ақ ұсыныстарды күтулердің өзгеруі берілген. 


� Қазақстан Республикасының Ұлттық Банкі Басқармасының «Кейбір нормативтік құқықтық актілерге банктік қызметті реттеу мәселелері бойынша өзгерістер мен толықтырулар енгізу туралы» 2013 жылғы 25 желтоқсандағы № 294 қаулысы

